
 

 

 

IRITZIAK (edukiaren zein baldintzen inguruan) 

 

- (ETE taldea) Hurrengo fasean hau aurrera eramatea ezinbestekoa izango da. Herri mailako 

ardura partekatuarena funtsezkoa iruditzen zait, eta ondo definitzea nork hartuko duen zer 

egiteko ardura.  

- (ETE taldea) Etekina, aberatsa, beharrezkoa, ona, positiboa. Egingarria?? 

- (ETE taldea) 4. Elgoibartarra sustatzea oso garrantzitsua iruditzen zait, identitate, emozio eta 

baldintza askotan jorratzen diren helburuak lortuko genituzkelako Elgoibartarra erabiltzen 

hasiko bagina.  

- (ETE taldea) Oso garrantzitsua izan da baldintza hauek finkatzea. Ia betetzen diren! 

- (ETE taldea) Denon artean egin behar dugu, gaur hasi eta 10 urtetan gure helburuak lortzeko, 

“herritarrekin eta herritarrentzat” izan dadin.  

- (ETE taldea) Euskal identitate ireki, eskuzabala: gaur hasi!  

- (ETE taldea) Euskararen inguruko baldintzak identifikatu ditugu eta prozesuaren euskarri 

garrantzitsu bat utzi dugu definituta, baina bestelako baldintza batzuk ere definitu beharko 

ditugu, euskararekin zuzenean lotura ez dutenak, herri hau euskaldunagoa izatea nahi badugu.  

- (ETE taldea) Gaurko bilera interesgarria iruditu zait. Helburu “anbiziosoak” eta aldi berean 

behar-beharrezkoak. Lurra hartu behar dute epeldu aurretik.  

- (ETE taldea) Nire ustez baldintzak oso osotuta gelditu dira.  

- (KT gazteak, kirola, aisia) Egokiak, koherenteak. Gazteen identitatean gehiago sakondu 

beharko da, bereziki 4. Baldintzarekin lotuta.  

- (KT hezkuntza) 1. Hizkuntza eta kultura anitzeko pertsonen ezagutza ezinbestekoa da 

gainontzeko baldintzak betetzeko/posible izateko. Gune eta uneak sortu behar dira 

horretarako. 5. Segregazioari aurre egiteko etorkinengan dugun ikuspegia (herritarrena) 

aldatzea ezinbestekoa da, beraz, 1. Baldintza garatzea ezinbestekoa izango da gainontzekoak 

bete ahal izateko. 6. Euskal identitate irekiaz berba egitean, identitate anitzaz hitz egiten ari al 

gara ere? Hori zehaztu egin beharko genuke.  

- (KT hezkuntza) Lan handia egin da. Hala ere, baldintza asko eta orokorrak dira. Gauzatu 

daitezke? Lehentasunak zeintzuk dira? Eta nola bideratu baldintza hauek? Batzuk errazagoak 

izan daitezke (2.a adibidez) , beste batzuk, nahiko zailak (4.ena nola?) Denbora gutxi, baldintza 

gehiegi. 

 

 

Aurkezpen saioa: 2025/06/18 



 
 

- (KT hezkuntza) Nik uste dut bai kanpotik datorren jendeari eta baita hemen jaiotakoei 

batzuetan zaila egiten zaiola nora joan jakitea euskara ikasteko. Beharra dago. Inklusioa oso 

inportantea da, eta hobeto esanda, inportatea iruditzen zait.  

- (KT euskara ez dakitenak) Es importante escuchar al pueblo Euskaldun, como ellos escuchan 

al resto que llega.  

- (KT gazteak, kirola, aisia) Baldintza potoloak dira eta pixkanaka betetzen joan beharko dira 

denon artean. Espazio bakoitzak berera ekarriko ditu baldintza hauek eta bere errealitatera 

moldatu beharko ditu, beretik eginez.  

- (KT gazteak, kirola, aisia) Zabala eta irekia izan da dena. Interesgarria eta polita. Horrela 

jarraitu beharrekoa.  

- (KT gazteak, kirola, aisia) Esango nuke beharrezkoak direla 8 hauek. Beste 18 ere falta direla, 

baina hasiera bat badirela. Dena den, hauek desglosatu behar dira.  

- (KT lan mundua) Eskaintza zabala eta informala euskara ikasteko. Euskara sentimendu eta 

emozioekin lotzea beharrezkoa. Kontzientzia maila izan behar du herriak. Lotura eta 

harremana izan behar dugu.  

- (KT hezkuntza) Labur eta egoki arlo bakoitzaren ingurukoaz ohartzeko. Kontraste taldean 

jardunda, norbereaz gain besteen ingurukoez ere jakiteko. 

- (KT hezkuntza) Momentu oso klabean gaude eta indarrak batu eta egoera aprobetxatu behar 

da.   

- (KT gazteak, kirola, aisia + kulturgintza) Gune seguruak egotea, harkor izatea, euskara ikasteko 

aukera desberdinak…hauek iruditu zaizkit puntu hoberenak. Errespetuz eta lagunduz hobeak 

izango gara beti.  

- (KT lan mundua) Egokiak iruditzen zaizkit baina lorgarriak izan daitezen baldintzak ezarri 

beharko dira: epeak, helburuak, adierazleak eta baldintzak zehaztuz.  

 
BALORAZIOAK (azken ekarpena prozesuaren bizipenaren inguruan) 

 

- (ETE taldea) Oso ondo sentitu naiz. Eskerrik asko.  

- (ETE taldea) Nola iritsi euskararekiko jarrera ez hain positiboa duten 

horiengana? Herri ikuspegia lortzeko, herri konpromezua behar dugu. 

Bide honetatik ondo goaz!  

- (ETE taldea) Prozesuaren gakoa herritarren proiektua izatea lortzea 

izango da, eragile guztiak koordinatuz. Izugarrizko lana!!! Eskerrik asko 

eta martxan jartzeko ordua.  

 



 
 

- (ETE taldea) Interesgarria izan da taldean lan egitea.  

- (ETE taldea) Prozesua eta lan oso interesgarria izan da. Oraindik ez da bukatu, orain hasi da. 

Uste dut zerbait piztu dela eta lanean jarraitzea behar dugu. 

- (ETE taldea) Metodologia positiboa. Aukera ona beste iritziak entzuteko.  

- (ETE taldea) Oso positiboki baloratzen dut prozesu guztia, batez ere herritar asko inplikatu dituelako 

eta oso anitzak.  

- (ETE taldea) Ona, hainbat iritzirekin pixka bat harrituta geratu banaiz ere.  

- (ETE taldea) Zorionak. Euskararen erabileraren gaiari eta indibidualismoaren gaian Elgoibar 

euskaldun bateratu baten arrastoa hartu dugu. Eutsi diezaiogun elkarrekin.  

- (ETE taldea) Esperientzia oso polita da. Oso ondo dana. 

- (KT gazteak, kirola, aisia) Bizipen positiboa. Oso prozesu parte-hartzailea. Metodologia egokia.  

- (KT kulturgintza) Batera. Desberdinen arteko elkarlanak ematen du indarra.  

- (KT hezkuntza) Erronka handi bati hasiera ematen dion hazia da dokumentu hau. Herritarron 

hausnarketa pertsonala gai ezberdinen inguruan behar-beharrezkoa da baldintza hauek gauzatzeko 

eta gure eguneroko jarrerak eta erabakiak aldatzeko.  

- (KT euskara ez dakitenak) Muy trabajado e interesante. 

- (KT kulturgintza) Kontzientzia hartuta eta ilusio handiarekin. Euskalduna izateaz harro.  

- (KT hezkuntza) Oso ondo iruditu zait eta oso ondo antolatuta dago. Eskerrik asko!  

- (KT euskara ez dakitenak) Me gustan mucho las propuestas y creo que abarcan distintas categorías 

que me parecen inclusivas.  

- (KT euskara ez dakitenak) Excelente trabajo, esperamos que entre todos logremos ese Elgoibar. Ha 

sido una experiencia muy positiva.  

- (KT gazteak, kirola, aisia) Garrantzitsua eta positiboa herritar ezberdinak eta ezaugarri 

anitzetakoak bildu izana gai honen inguruan hausnartzeko. Nerabeen iritzia eta bizipenak ere 

entzun eta kontuan hartzea ondo legoke etorkizun euskaldun bat eraikitzeko beraiek izango 

direlako protagonistak. Helduon begiradatik egin da prozesua eta haur/nerabeena jasotzea 

interesgarria litzateke etorkizuneko herritarrak ere direlako.  

- (KT gazteak, kirola, aisia) Emankorra, bai, baina lan asko eta sakona dago aurretik.  

- (KT gazteak, kirola, aisia) Prozesua garrantzitsua iruditu zait, beharrezkoa ere. Hori bai, gaur 

hemen, ikusten ditudan aurpegiekin ez dut sorpresarik hartu. Ia nola egiten dugun hau herriak 

egin dezan.  

- (KT lan mundua) Baldintza hauek bermatu behar dira euskara egunero bermatzeko.  

 

 



 
 

- (KT hezkuntza) Aurkezteko modua egokia izan da. Erakundeek oldarraldiaren aurrean egin 

dezaketena kontuan izan behar da etorkizuneko herri itun horretan.  

- (KT lan mundua) Entitate bakoitzaren ardura zein den adostu behar da, ezinbestean. Aldaketa 

kolektiboak emateko, aldaketa pertsonalak ere kontuan hartu behar dira. Prest al gaude?  


